



 
ԱՄՓՈՓԱԹԵՐԹ
ՔՐԵԱԿԱՏԱՐՈՂԱԿԱՆ ԾԱՌԱՅՈՂՆԵՐԻ ԱՏԵՍՏԱՎՈՐՄԱՆ ԱՐԴՅՈՒՆՔՆԵՐՈՎ ՀԱՇՎԱՐԿՎՈՂ ՀԱՎԵԼԱՎՃԱՐԻ ՉԱՓԵՐԸ  ԵՎ ՎՃԱՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. ՀՀ պաշտպանության նախարարություն
	05.12.2023

	
	N ՊՆ/510/7951-2023

	Դիտողություններ և առաջարկություններ չկան:
	

	2. Ներքին գործերի նախարարություն
	12.12.2023

	
	N 43/21/150024-23

	Դիտողություններ և առաջարկություններ չկան:
	

	3. Աշխատանքի և սոցիալական հարցերի նախարարություն
	12.12.2023

	
	N  ԱԺ/ԳԽ-2/31877-2023

	Դիտողություններ և առաջարկություններ չկան:
	


	4. Ֆինանսների նախարարություն
	


	
	

	Արդարադատության նախարարության 27.11.2023 թվականի թիվ /12.1/50197-2023 գրությամբ Նախագիծը ներկայացվել է կարծիքի: Սահմանված ժամկետում դիտողություններ և առաջարկություններ չեն ներայացվել:
	

	5. Քաղաքացիական ծառայության գրասենյակ
	12.12.2023

	
	N /46.3/42978-2023

	1. Քրեակատարողական ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին (այսուհետ՝ Նախագիծ 2) Կառավարության որոշման նախագծի նախաբանում անհրաժեշտ է հղում կատարել նաև «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 16-րդ հոդվածի 5․1-ին մասին։
	Ընդունվել է:
Նախագծում կատարվել է համապատասխան փոփոխություն:

	2. Ինչ վերաբերում է Նախագիծ 2-ով առաջարկվող հավելավճարների չափերին, ապա գտնում ենք, որ դրանք համադրելի չեն պետական այլ ծառայություններում նույն հիմքով վճարվող հավելավճարների չափերին։ Այսպես, օրինակ՝ Կառավարության 2023 թվականի հունիսի 1-ի «Փրկարար ծառայության տնօրենի տեղակալների և փրկարարական ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին» N 872-Ն որոշմամբ փրկարար ծառայության 25-31 խմբերում ներառված պաշտոնների (փոխգնդապետի) համար հավելավճարները սահմանված են հետևյալ չափերով՝ 370000, 278000, 185000 դրամ՝ համապատասխանաբար գերազանց, լավ, բավարար արդյունքների համար, իսկ 20-24 խմբերում ներառված պաշտոնների (մայորի) համար հավելավճարները սահմանված են 320000, 240000, 160000 դրամի չափերով։ Նախագիծ 2-ով քրեակատարողական ծառայության համարժեք պաշտոնների համար սահմանվում են ավելի բարձր չափեր՝ 400000, 300000, 200000 դրամ։ Նույն չափերով հավելավճարներ են սահմանվում նաև քրեակատարողական ծառայության կապիտանի, ավագ լեյտենանտի և լեյտենանտի համար, մինչդեռ Կառավարության 2023 թվականի հունիսի 1-ի N 872-Ն որոշմամբ փրկարարական ծառայողների համար սահմանված են հավելավճարների ավելի փոքր չափեր։
Վերոգրյալի հաշվառմամբ՝ առաջարկում ենք Նախագիծ 2-ով առաջարկվող հավելավճարների չափերը համապատասխանեցնել Կառավարության 2023 թվականի հունիսի 1-ի N 872-Ն որոշմամբ սահմանված հավելավճարների չափերին։
	Չի ընդունվել:
Պայմանավորված քրեակատարողական ծառայողների հատուկ մասնագիտական և ռիսկային առանձնահատկությամբ սահմանվել է
հավելավճարների ավելի բարձր չափ:


	6. Ֆինանսների նախարարություն
 
	18.12.2024

	
	Մ/94784-2023

	 1. Քրեակատարողական ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին ՀՀ կառավարության որոշման նախագծով, ըստ ատեստավորման արդյունքների, սահմանվում են հավելավճարների հետևյալ չափերը՝ 
1. Գնդապետ, Փոխգնդապետ, Մայոր, Կապիտան, Ավագ լեյտենանտ, Լեյտենանտ կոչումներն ունեցող ծառայողների համար՝ 400.0 հազար դրամ՝ գերազանց գնահատականի դեպքում, 300.0 հազար դրամ՝ լավ գնահատականի դեպքում և 200.0 հազար դրամ՝ բավարար գնահատականի դեպքում:
2. Ավագ ենթասպա, Ենթասպա, Ավագ, Ավագ սերժանտ կոչումներ ունեցող ծառայողների համար՝ 350.0 հազար դրամ՝ գերազանց գնահատականի դեպքում, 250.0 հազար դրամ՝ լավ գնահատականի դեպքում, 150.0 հազար դրամ՝ բավարար գնահատականի դեպքում:
Միաժամանակ հայտնում ենք, որ ատեստավորման արդյունքներով հավելավճար հաշվարկվելու դեպքում չեն հաշվարկվելու գործող կարգավորումների համաձայն ներկայումս սահմանված հավելումները՝ պաշտոնային դրույքաչափի 30 տոկոսի չափով: Այնուամենայնիվ, նոր չափերով հավելավճարների սահմանումը կհանգեցնի քրեակատարողական ծառայողների դրամական ապահովության չափի ավելացման (ամենաբարձր գործակցով դրույքաչափի դեպքում՝ 18.1 տոկոսով և ամենացածր գործակցով դրույքաչափի դեպքում՝ կրկնապատկվում է): Այսպես, գործող ամսական դրամական ապահովության նվազագույն չափի՝ 189.3 հազար դրամի համեմատ նոր չափը կլինի 395.6 հազար դրամ, իսկ դրամական ապահովության առավելագույն չափի՝ 727.9 հազար դրամի համեմատ նոր չափը կլինի 859.9 հազար դրամ (հաշվարկները կատարվել են «լավ» գնահատականի համար սահմանված հավելավճարով): Այս կապակցությամբ առաջարկում ենք ներկայացնել հիմնավորումներ՝ հավելավճարները նշված չափերով սահմանելու վերաբերյալ:



	Ընդունվել է մասնակի:
Քրեակատարողական ծառայության 25-31 խմբերում ներառված պաշտոնների (փոխգնդապետի) համար սահմանված հավելավճարները համապատասխանեցվել են Կառավարության 2023 թվականի հունիսի 1-ի «Փրկարար ծառայության տնօրենի տեղակալների և փրկարարական ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին» N 872-Ն որոշմամբ փրկարար ծառայության 25-31 խմբերում ներառված պաշտոնների (փոխգնդապետի) համար  սահմանված հավելավճարներին հետևյալ չափերով՝ 370000, 278000, 185000 դրամ՝ համապատասխանաբար գերազանց, լավ, բավարար արդյունքների համար:  Մնացած խմբերում սահմանվել է հավելավճարների այլ չափեր, քանի որ ըստ Քրեակատարողական ծառայության մասին օրենքի 20․1 հոդվածի 16-րդ մասի  հավելավճար հաշվարկվելու դեպքում ծառայողներին «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 32-րդ հոդվածի 6-րդ մասով սահմանված լրավճարը և քրեակատարողական ծառայության պաշտոն զբաղեցնողների համար նախատեսված հավելումները չեն հաշվարկվելու և   տեղի է ունենալու աշխատավարձի իջեցում: Օրինակ՝ քրեակատարողական ծառայության 6/5 խմբում գտնվող ծառայողի աշխատավարձը կազմում է 145.600 դրամ՝ առանց հավելումների և լրավճարների, իսկ հավելումներով և լրավճարներով՝ 237.067 դրամ (ներառված է 30 % հավելումը՝ 43.680 ՀՀ դրամ և լրավճարները՝ 17.932 ՀՀ դրամ, 29.855 ՀՀ դրամ):  Սահմանելով փրկարար ծառայության համար 6/5 խմբում գտնվող հավելավճարի չափերը՝ քրեակատարողական ծառայողների համար բավարար գնահատական ստանալու դեպքում տեղի կունենա աշխատավարձի իջեցում 16.467 ՀՀ դրամի չափով, իսկ լավ գնահատականի դեպքում աշխատավարձը կավելանա ընդամենը  21.533 ՀՀ դրամի չափով, գերազանցի դեպքում՝  58.533  դրամի չափով: Ատեստավորման ընթացքում համապատասխանաբար աշխատավարձը կկազմի գերազանց գնահատականի դեպքում 295.600 ՀՀ դրամ, լավի դեպքում՝ 258.600 ՀՀ դրամ, բավարարի դեպքում՝ 220.600 ՀՀ դրամ:
Տվյալ դեպքում հարկ է նկատի ունենալ, որ հավելումները և լրավճարները քրեակատարողական ծառայողների համար կազմում են վարձատրության 30-40%-ը (կրտսեր խմբի ծառայողների մոտ 40%) հետևաբար, հավելավճարի ավելի նվազ չափ սահմանելու դեպքում վարձատրության ավելացում տեղի չի ունենա և հետևաբար ատեստավորումն իր հիմնական նպատակներից մեկին չի ծառայի։
Նախագծով սահմանված հավելավճարների նման  հաշվարկը խթան կհանդիսանա քրեակատարողական ծառայողների որակական ցուցանիշների հետագա բարելավման, կադրերի հոսունության բացառման, ինչպես նաև քրեակատարողական ծառայության գրավչության բարձրացման ապահովման համար:

	2. Նշված նախագծի հիմնավորման համաձայն, Նախագծի ընդունմամբ պետական բյուջեում կառաջանան ծախսեր, որոնք կապված կլինեն քրեակատարողական ծառայողների ատեստավորման արդյունքների հետ։ Միաժամանակ, Նախագծի 2-րդ կետի 1-ին ենթակետով սահմանվում է, որ որոշմամբ սահմանված հավելավճարները` ըստ քրեակատարողական ծառայության գլխավոր, առաջատար, միջին և կրտսեր խմբերի ծառայողների ատեստավորման արդյունքների սահմանվում են յուրաքանչյուր տարվա Հայաստանի Հանրապետության պետական բյուջեով Արդարադատության նախարարության քրեակատարողական ծառայությանը հատկացված աշխատավարձի ֆոնդի սահմաններում: Այս կապակցությամբ առաջարկում ենք պարզաբանել աշխատավարձի ֆոնդի սահմաններում արտահայտությունը, և թե արդյոք Նախագծի ընդունումը հանգեցնելու է պետական բյուջեի ծախսերի ավելացմանը:
	Ընդունվել է:
Նախագծում կատարվել է համապատասխան փոփոխություն.
աշխատավարձի ֆոնդի սահմաններում բառերը փոխարինվել է  Աշխատողների աշխատավարձեր և հավելավճարներ հոդվածով բառերով:
Քրեակատարողական ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին ՀՀ կառավարության որոշման նախագծով սահմանված հավելավճարները հաշվարկվում և նախատեսվում է յուրաքանչյուր տարվա ՀՀ պետական բյուջեով Արդարադատության նախարարության քրեակատարողական ծառայությանը հատկացված՝ աշխատողների աշխատավարձեր և հավելավճարներ հոդվածով:
2024 թվականի ՀՀ պետական բյուջեով Քրեակատարողական ծառայությանը հատկացված աշխատավարձի ֆոնդում ատեստավորման արդյունքներով հավելավճարների տրամադրման համար գումարներ նախատեսված չեն, քանի որ ատեստավորման արդյունքներով հավելավճարների հաշվարկումը և վճարումը պայմանավորված է ատեստավորումն անցած քրեակատարողական ծառայողների թվաքանակից և արդյունքներից (բավարար, լավ, գերազանց): Նախագծի ընդունման դեպքում ատեստավորման  արդյունքում առաջացած ֆինանսական ծախսերի հաշվարկ- հիմնավորումները  Քրեակատարողական ծառայության կողմից կներկայացվեն Արդարադատության նախարարություն՝ լրացուցիչ գումարներ տրամադրելու, իսկ հաջորդ տարիների համար ծախսերը կներառվեն միջնաժամկետ ծախսային ծրագրում:

	3. Առաջարկում ենք հավելավճար հաշվարկելու կամ հավելավճարի հաշվարկումը շարունակելու նպատակով ատեստավորման համակարգի ներդրման հետ միաժամանակ ապահովել քրեակատարողական ծառայության համակարգի օպտիմալացումը, մասնավորապես հաշվի առնելով քրեակատարողական ծառայողների և քրեակատարողական հիմնարկում գտնվող դատապարտյալների փաստացի թվաքանակների ոչ օպտիմալ հարաբերակցությունը: Այսպես, համաձայն 2023 թվականի ինն ամսվա կատարողական ցուցանիշների, Դատապարտյալների և կալանքի տակ գտնվող անձանց թվի՝ հաշվետու ժամանակահատվածի ծրագրված 2800 ցուցանիշի համեմատ փաստացի ցուցանիշը կազմել է 2479 (տարեկան՝ 3000 դատապարտյալ): Նույն՝ տարեկան 3000 ցուցանիշը ծրագրված է նաև 2024 թվականի համար: Միաժամանակ, համաձայն ՀՀ ֆինանսների նախարարություն ներկայացված 2024 թվականի բյուջետային ֆինանսավորման հայտով ներկայացված հաստիքացուցակի, քրեակատարողական ծառայողների թիվը կազմում է 1734, ինչը նշանակում է, որ յուրաքանչյուր 1 ծառայողին բաժին է ընկնում միջինում 1.61 դատապարտյալ:
	Ընդունվել է ի գիտություն: Արդարադատության նախարարի 2023 թվականի հոկտեմբերի 20-ի «Հայաստանի Հանրապետության քրեակատարողական և պրոբացիայի ոլորտի 2024-2026 թվականների հիմնական ուղղությունները և դրանց իրականացման ժամանակացույցը սահմանելու մասին» թիվ 627-Լ հրամանով սահմանվել է, որ ՔԿՀ-ի անձնակազմի հարաբերակցությունը բարձրացվում է 1:1-ից մինչև 1:3 (մեկ աշխատողն աշխատում է երեք կալանավորված անձանց կամ դատապարտյալների հետ) անձնակազմի վերանայման միջոցով:

	
7. Քաղաքացիական ծառայության գրասենյակ
	09.01.2024

	
	N Մ/1611-2024

	Քաղաքացիական ծառայության գրասենյակը վերահաստատում է Նախագծի վերաբերյալ նախկինում ներկայացված այն դիտողությունը, որ Նախագծով առաջարկվող հավելավճարների չափերը համադրելի չեն պետական այլ ծառայություններում նույն հիմքով վճարվող հավելավճարների չափերին։ Այսպես, օրինակ՝ Կառավարության 2023 թվականի հունիսի 1-ի «Փրկարար ծառայության տնօրենի տեղակալների և փրկարարական ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին» N 872-Ն որոշմամբ փրկարար ծառայության 25-31 խմբերում ներառված պաշտոնների (փոխգնդապետի) համար հավելավճարները սահմանված են հետևյալ չափերով՝ 370000, 278000, 185000 դրամ՝ համապատասխանաբար գերազանց, լավ, բավարար արդյունքների համար, իսկ 20-24 խմբերում ներառված պաշտոնների (մայորի) համար հավելավճարները սահմանված են 320000, 240000, 160000 դրամի չափերով։ Նախագծով քրեակատարողական ծառայության համարժեք պաշտոնների համար սահմանվում են ավելի բարձր չափեր՝ 400000, 300000, 200000 դրամ։ Նույն չափերով հավելավճարներ են սահմանվում նաև քրեակատարողական ծառայության կապիտանի, ավագ լեյտենանտի և լեյտենանտի համար, մինչդեռ Կառավարության 2023 թվականի հունիսի 1-ի N 872-Ն որոշմամբ փրկարարական ծառայողների համար սահմանված են հավելավճարների ավելի ցածր չափեր։
Հավելավճարների բարձր չափերի վերաբերյալ ներկայացված դիտողության առնչությամբ Նախագծի ամփոփաթերթում նշվում է, որ հավելավճարների բարձր չափերը պայմանավորված են քրեակատարողական ծառայողների հատուկ մասնագիտական և ռիսկային առանձնահատկությամբ։ Այս առումով նախ պետք է նշել, որ քրեակատարողական ծառայողների համար օրենսդրությամբ սահմանված են ծառայության առանձնահատուկ պայմաններ, այլ ոչ թե  մասնագիտական և ռիսկային առանձնահատկություն։ Բացի այդ Նախագծով սահմանվող հավելավճարները որևէ առնչություն չունեն «մասնագիտական և ռիսկային առանձնահատկության» հետ, ուստի առաջարկում ենք  Նախագծով առաջարկվող հավելավճարների չափերը համապատասխանեցնել Կառավարության 2023 թվականի հունիսի 1-ի N 872-Ն որոշմամբ փրկարարական ծառայողների համար սահմանված հավելավճարներին, կամ հիմնավորել այդ տարբերությունը։ 

	Ընդունվել է մասնակի:
Քրեակատարողական ծառայության 25-31 խմբերում ներառված պաշտոնների (փոխգնդապետի) համար սահմանված հավելավճարները համապատասխանեցվել են Կառավարության 2023 թվականի հունիսի 1-ի «Փրկարար ծառայության տնօրենի տեղակալների և փրկարարական ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին» N 872-Ն որոշմամբ փրկարար ծառայության 25-31 խմբերում ներառված պաշտոնների (փոխգնդապետի) համար  սահմանված հավելավճարներին հետևյալ չափերով՝ 370000, 278000, 185000 դրամ՝ համապատասխանաբար գերազանց, լավ, բավարար արդյունքների համար:  Մնացած խմբերում սահմանվել է հավելավճարների այլ չափեր, քանի որ ըստ Քրեակատարողական ծառայության մասին օրենքի 20․1 հոդվածի 16-րդ մասի  հավելավճար հաշվարկվելու դեպքում ծառայողներին «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 32-րդ հոդվածի 6-րդ մասով սահմանված լրավճարը և քրեակատարողական ծառայության պաշտոն զբաղեցնողների համար նախատեսված հավելումները չեն հաշվարկվելու և   տեղի է ունենալու աշխատավարձի իջեցում: Օրինակ՝ քրեակատարողական ծառայության 6/5 խմբում գտնվող ծառայողի աշխատավարձը կազմում է 145.600 դրամ՝ առանց հավելումների և լրավճարների, իսկ հավելումներով և լրավճարներով՝ 237.067 դրամ (ներառված է 30 % հավելումը՝ 43.680 ՀՀ դրամ և լրավճարները՝ 17.932 ՀՀ դրամ, 29.855 ՀՀ դրամ):  Սահմանելով փրկարար ծառայության համար 6/5 խմբում գտնվող հավելավճարի չափերը՝ քրեակատարողական ծառայողների համար բավարար գնահատական ստանալու դեպքում տեղի կունենա աշխատավարձի իջեցում 16.467 ՀՀ դրամի չափով, իսկ լավ գնահատականի դեպքում աշխատավարձը կավելանա ընդամենը  21.533 ՀՀ դրամի չափով, գերազանցի դեպքում՝  58.533  դրամի չափով: Ատեստավորման ընթացքում համապատասխանաբար աշխատավարձը կկազմի գերազանց գնահատականի դեպքում 295.600 ՀՀ դրամ, լավի դեպքում՝ 258.600 ՀՀ դրամ, բավարարի դեպքում՝ 220.600 ՀՀ դրամ:
Տվյալ դեպքում հարկ է նկատի ունենալ, որ հավելումները և լրավճարները քրեակատարողական ծառայողների համար կազմում են վարձատրության 30-40%-ը (կրտսեր խմբի ծառայողների մոտ 40%) հետևաբար, հավելավճարի ավելի նվազ չափ սահմանելու դեպքում վարձատրության ավելացում տեղի չի ունենա և հետևաբար ատեստավորումն իր հիմնական նպատակներից մեկին չի ծառայի։
Նախագծով սահմանված հավելավճարների նման  հաշվարկը խթան կհանդիսանա քրեակատարողական ծառայողների որակական ցուցանիշների հետագա բարելավման, կադրերի հոսունության բացառման, ինչպես նաև քրեակատարողական ծառայության գրավչության բարձրացման ապահովման համար:

